
क्रम सङ्ख्या : ८४
कोड नम्बर: ३८२६
प्रकाशकः रुम टु रिड
लेखक: अलिसा बर्गेर
चित्रकार: इद्दी मरुम्वा
नेपाली अनुवादक: यशु श्रेष्ठ
नेपाली सम्पादक: प्रा.डा. ऋषिराम शर्मा
संयोजकः रिड ग्लोबल
सहकार्यः रिड नेपाल, नेपाल बालसाहित्य समाज तथा अपाङ्गता अधिकार र
विकासका लागि क्रियाशील नेपाल (एड्राड )
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड
आवाज: संझना महर्जन, यशु श्रेष्ठ, अद्रीजा अधिकारी
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुरबाट सन्दर्भसामग्रीका रूपमा
स्वीकृति प्राप्त पुस्तक हो ।)
कथाको सारांस
गर्मी अनि वर्षातबाट बच्न कछुवाले एउटा घर बनाउन चाहन्छ । उसले घर
कसरी बनाउँछ होला ?

एक समयको कुरा हो । कछुवाको ढाडमा खबटा थिएन ।

कछुवालाई गर्मी, वर्षा र जाडोका दिनहरूमा साह्रै गाह्रो हुन्थ्यो ।

एउटा कछुवा आफ्नो लागि घर बनाउन चाहन्थ्यो । त्यसैले ऊ सामग्रीहरू
बटुल्दै थियो ।

ऊ सोच्दै बिस्तार हिँड्थ्यो । तर, घर बनाउने सामग्री बटुल्न कहिले
पनि सक्दैन थियो ।

ऊ एउटा रुखमुनि बस्यो । 'के गरेर घर बनाउने होला ?' ऊ सोचमग्न भयो । 'अब
बनिसकेको घरचाहिँ खोज्छु ।' लामो समय सोचेपछि उसले यस्तो निर्णय
गर्यो ।

एक दिन उसले एउटा दुलो देख्यो। उसले दुलोभित्र चियायो । दुलो न्यानो
र सुक्खा थियो । ऊ दुलोभित्र पस्यो। ल, दुलो त खरायोको घर पो रहेछ ।
त्यहाँ उसले खरायो र त्यसका बच्चाहरूलाई देख्यो ।

                            10 / 21



 

  
ऊ एउटा रुखमा चढ्यो । त्यहाँ चराको गुँड थियो । गुँडमा बचेराहरू थिए
। गुँडका बचेराहरूले झ्याउँझ्याउँ कराएरै, हल्ला गरेरै उसलाई
त्यहाँबाट लखेटे । ऊ निराश भएर घामको तापले असिनपसिन हुँदै
त्यहाँबाट हिँड्यो ।

एक दिन ऊ हिँडिरहेको थियो । उसले एउटा गोठ देख्यो । गोठमा गाई उसकै
बाच्छासँग बसिरहेको थियो । "म तपाईँहरूसँग बस्न सक्छु ?" कछुवाले
सोध्यो । ''मलाई माफ गर्नुस् ।" गाईले भन्यो, "म तपाईँलाई सहयोग गर्न
सक्दिनँ । किनकि, गोठ त हामीलाई मात्र पुग्ने खालको छ ।"

उसले गोठलाई पनि छाडेर हिँड्यो । ऊ एउटा रुखमुनिबाट जाँदै थियो ।
रुखबाट उसको ढाडमाथि केही थोपा गमहरू खसे । गम चिसो महसुस हुने खालको
थियो । चिसो गम उसको ढाडबाट बग्दा उसलाई मज्जा लाग्यो । उसलाई अझै
गर्मी महसुस भइरहेको थियो । ऊ एकछिन त्यहीँ आराम गरेर बस्यो । उसको
ढाडभरि गम भयो । ढाड त गमैगमले भिज्यो ।

ऊ त्यहाँबाट हिँड्यो । आफ्नो ढाडमा रुखका बोक्राका टुक्राहरू
टाँसिएको उसले थाहा पायो । ती मज्जैसँग टाँसिएका थिए ।

उसले रुखको बोक्राका धेरै टुक्राहरू बटुल्यो । एक एक गर्दै आफ्नो
ढाडमा टाँस्यो । 'टुक्राहरूलाई राम्रोसँग टाँस्नुपर्छ ।' भन्दै ऊ
उत्तानो परेर बोक्राका टुक्राहरूलाई बेस्सरी थिच्न लाग्यो ।

ऊ चर्को घाम लागेको बेला हिँड्यो। त्यतिबेला अहँ, बोक्राको एउटा पनि
टुक्रा खसेन ।

ऊ पानीमा पस्यो । छप्ल्याङ छप्ल्याङ... गर्दै पानीमा खेल्यो । उसलाई
आनन्द महसुस भयो । अर्को सबैभन्दा राम्रो कुरा, उसले ढाडमा टाँसेका
बोक्राका टुक्रा पनि खसेनन् ।

ऊ बालुवामा पनि खेल्यो । उसले ढाडमा टाँसेको बोक्राका टुक्रा टाँसिई
नै रहे, खसेनन् ।

कछुवाको ढाडमा बोक्राहरू मजाले टाँसिएका थिए । कहिले पनि झर्दैन थिए
। अब वर्षा होस् वा गर्मी वा जाडो, जस्तो मौसममा पनि उसलाई केही
चिन्ता थिएन । 'आहा !' कछुवाले आनन्द महसुस गर्दै थियो । कछुवाले
आफ्नै घर बनाउन सकेको थियो । यसमा उसलाई गर्व थियो । अहिलेसम्म पनि
त्यो घर गर्वसाथ बोकेर ऊ सबैतिर हिँड्छ ।

यो पुस्तक दृष्टिबिहिन तथा छापा अक्षर पढ्न बाधा भएको
विद्यार्थीहरुका लागि तयार पारिएको तेस्रो स्तरको पहुंचयुक्त
पुस्तक हो।

